
1 - Neissènço

Lou lustre d’uno draio amigo
es sèmpre uno joio encaminado...

Sagéu d’uno ànci pèr uno obro de naisse.
La perverseta sarié de crèire à-n’uno bousco,

dóu mens que vèn d’uno semenço d’èstre.

* * *

Que lou printéms s’endigne
à-n-un flour de camin i sentour de pegoulo sereno,

e ié bandira quàuqui perlo de penitènt-blu
sus aquelo cuberto lisco d’aguïo amaro.

Dins aquesto enciso milenàri de roucassiho
lou barjavoun leisso flouteja soun innoucènci.

Es lou moumenet d’un simplige d’amo.


